
Analîza Çîroka Kêz Xatûnê Ji Alîyê 
Teorıya Psîkanalîtîk A Freud Ve

Kurte
Ev vekolîn çîroka folklorîk a Kêz Xatûnê bi teoriya 

psîkanalîtîkê a Sigmund Freud analîz dike. Beriya niha 
ev çîrok bi vê teoriyê nehatiye nirxandin û lêkolînên li 
ser wateyên derûnî yên çîrokên kurdî kêm in û dibe ku 
ev kêmasî rê li ber têgihîştina dînamîkên derûnî û civakî 
yên veşartî bigire. Vekolîn li ser bingeha têgihên Freud 
ên wekî derhişî, îd, ego, sûperego, geşedana psîkosek-
suel, nihiçka jiyanê û mirinê, mekanîzmayên berevaniyê 
ava bûye. Herwiha fikrên Freud ên li ser şîn û melanko-
liyê jî tê de ne. Rêbaza analîza metnî hatiye bikaranîn û 
çîrok beş bi beş hatiye nirxandin. Di encama lêkolîne de 
hat bidestxistin ku em dikarin lêgerîna Kêz Xatûnê ya li 
mêrekî wekî derbirîna lîbîdo û tirsên derhişî yên zayen-
dî binirxînin. Mişrag, misas û şiv sembolên falîk; hilbi-
jartina Mişko têkiliyeke zayendî ya ewledar temsîl dike. 
Mirina Kêz Xatûnê ya di dîzikê de nihiçka mirinê û ve-
gera malzarokê nîşan dide. Xebat nîşan dide ku çîrokên 
folklorîk qadeke kûr a derhişiya derûnî, zayendî û civakî 
ne û dikarin ji bo lêkolînên din ên li ser çîrokên kurdî bi-
bin mînak. Herwiha dide xuyakirin ku teoriyên Freudyen 
çawa berhemên derveyî Rojava şîrove dikin û sembolên 
çandî çawa pêvajoyên derûnî yên gerdûnî vedibêjin.

Peyvên Sereke: Kêz Xatûn, teoriya psîkanalîtîk, 
Freud, sembolîzm, zayendî

Kêz Xatûn Masalının Freud’un 
Psikanalitik Kuramına Göre 
Analizi

Öz
Bu çalışma, Kêz Xatûn adlı folklorik masalı Sigmund 

Freud’un psikanalitik teorisiyle analiz etmektedir. Daha 
önce bu hikâye bu teoriyle değerlendirilmemiş olup Kürt 
masallarının ruhsal anlamları üzerine yapılan araştır-
malar sınırlıdır; bu eksiklik, masallardaki gizli ruhsal 
ve toplumsal dinamiklerin anlaşılmasını engelleyebilir. 
Çalışma, Freud’un bilinçdışı, id, ego, süperego, psi-
koseksüel gelişim, yaşam ve ölüm içgüdüsü, savunma 
mekanizmaları gibi kavramları temel almaktadır. Ayrıca 
Freud’un yas ve melankoli üzerine düşünceleri de dahil 
edilmiştir. Metin analizi yöntemi kullanılmış olup masal 
bölüm bölüm incelenmektedir. Araştırmanın sonucunda, 
Kêz Xatûn’un bir eş arayışının, libido ifadesi ve cinsel 
bilinçdışı korkular olarak yorumlandığı ortaya çıkmıştır. 
Değnek, üvendire ve sopa fallik semboller; Mişko’nun 
seçimi ise güvenli bir cinsel ilişkiyi temsil etmektedir. 

Kêz Xatûn’un kazandaki ölümü, ölüm dürtüsünü ve rah-
me dönüşü işaret etmektedir. Çalışma, folklorik masalla-
rının derin bir ruhsal, cinsel ve toplumsal bilinçdışı alanı 
olduğunu göstermekte olup Kürt masalları üzerine yapı-
lacak diğer araştırmalara örnek oluşturabilir. Ayrıca, psi-
kanalitik teorilerin Batı dışı eserleri nasıl yorumladığını 
ve kültürel sembollerin evrensel ruhsal süreçleri nasıl 
yansıttığını ortaya koymaktadır.

Anahtar Kelimeler: Kêz Xatûn, psikanalitik teori, 
Freud, sembolizm, cinsellik

A Psychoanalytic Reading Of The 
Folktale “Kêz Xatûn” Through 
Freud’s Theory

Abstract
This study analyzes the folkloric tale Kêz Xatûn using 

Sigmund Freud’s psychoanalytic theory. This story has 
not been previously evaluated using this theory and re-
search on the psychological meanings of Kurdish tales 
is limited; this deficiency may hinder the understanding 
of the hidden psychological and social dynamics in the 
tales. The study is based on Freud’s concepts of the un-
conscious, id, ego, superego, psychosexual development, 
life and death instincts, and defense mechanisms. Freud’s 
thoughts on mourning and melancholy are also included. 
The text analysis method was used, and the tale was exa-
mined section by section. The results of the research re-
veal that Kêz Xatûn’s search for a spouse is interpreted 
as an expression of libido and unconscious sexual fears. 
The stick, the whip, and the cane are phallic symbols; 
Mişko’s choice represents a safe sexual relationship. Kêz 
Xatûn’s death in the pit signifies the death drive and a 
return to the womb. The study demonstrates that folk-
loric tales have a deep psychological, sexual and social 
unconscious dimension and can serve as an example for 
further research on Kurdish tales. It also reveals how ps-
ychoanalytic theories interpret non-Western works and 
how cultural symbols reflect universal psychological 
processes.

Keywords: Kêz Xatûn, psychoanalytic theory, Freud, 
symbolism, sexuality

DESTPÊK
Di nava berhemên anonim yên çanda devkî de yên herî berbelav çîrok in. Çîrok xwedî mefhûm û vegotineke 

xwerû ne û ji vî alî ve berhemên herî karakterîstîk yên çanda devkî ne (Hîkmet, 2023, r. 29). Cîhana ku di çîrokan 
de derdikeve pêş cîhaneke fantastîk e û di vê cîhanê de gelekî sembol, hêma û heyînên ku jiyana madî û manewî ya 
civakê temsîl dikin hene. Leheng û rûdanên ku di çîrokan de derdikevin pêş me her çendî ku derasayî/xeyalî bin jî 
ew nêrîn û helwesta mirovan ya derheqê hin rewşan de ji me neqil dikin. Lewre jî aliyekî wan yê civakî heye û bi vî 
rengî bi hezaran sal mayende bûne (Keskin, 2019, r. 207).

Çîrok derheqê derûniya takekes û civakê de û bi giştî li ser hafize û derhişiya kolektif a civakê daneyên hêja didin 
me. Çîroka Kêz Xatûnê jî çîrokeke wisa ye ku gelek daneyên derhişî û derûnî yên takekesî û yên civaka kurdan nîşan 
dide. Di çîrokan de gelek wate û peyamên veşartî hene ku bi rêya analîzan tên dîtin û fêmkirin. Teoriya psîkanalîtîk jî 
di şîrovekirina wateyên veşartî yên çîrok û mîtan de, ku di derhişiya mirov de kûr in, amûreke giring e. Freud dibêje, 
gava mirov ji perspektîfa lêkolînên li ser xewnan lê binêre dikare çîrok û mîtolojiyên neteweyan ku ew jî berhemên 
xeyalî ne, bi rêya van lêkolînan binirxîne. Li gorî Freud di van berheman de tê hîskirin ku wateyeke veşartî heye, 
guhertin û veguherînên curbicur wekî perdeyekê vê wateyê dinixumînin û her dem amade ne ku bi van guhertin û 
veguherînan re rû bi rû bibin (2000, r. 84).

Jones (2009) jî destnîşan dike ku tevkariyên psîkanalîzê yên bo zanista folklorê ji aliyê folklorzanan ve hatine 
paşguhkirin. Li gorî wî, malzemeyên folklorê, bêîstîsna, berhemên pêvajoyên zihnî yên dînamîk in û bersiva rihê 
gel ji bo pêdiviyên hundirîn û derveyî ne ku tirs, nefret û xwestekan bi awayekî sembolîk îfade dikin (rr. 129-130). 
Psîkanalîzê, bi xebatên xwe yên li ser xewn û nevrozan, nîşan daye ku mirov çawa dikare rêyên teknîkî yên guherînên 
berhemên xeyalî yên wekî xewn û çîrokan bibîne û di heman demê de faktorên sedema dûrketina ji destpêkê ya wa-
teyên gelek mîtan derxistiye holê (Freud, 2000, r. 84).

Freud dibêje, her xewn xweperest e û derhişî di xewê de xwe îfade dike û bi heman awayî îfade dike ku çîrok jî 
nîşaneyek ji hişmendiya kolektîf a derhişî ne (Karabulut, 2022, r. 759). Xewn, derbirîna takekesî û nekontrolkirî ya 
naveroka derhişî ne, lê çîrok lihevhatina hişmendî û derhişî ya li ser pirsgirêkên gerdûnî yên gelek kesan nîşan didin. 
Ji ber vê yekê, çîrokên ku ji nifşekî bo nifşekî têne veguhastin, hewcedariyên hişî û binhişî yên gelek kesan têr dikin 
(Bettelheim, 2019, rr. 48-49).

Di bingeha çîrok û mîtan de, mîna xewnan, hêmanên derûnî yên wekî xeyal û sembol hene (Gülerer, 2013, r. 936). 
Heyber û sembolên ku di nav bûyerên derasayî de normal xuya dikin, di eslê xwe de wateyên derûnî hildigirin (Yayla, 
2019, r. 61). Ev sembol xwestek, tirs û hêviyên civakê bi awayekî kûr nîşan didin û çîrokan wekî çavkaniyeke derhişî 
ya mirovahiyê bandorker dikin. Bi saya çîrokan, xwestekên herî qedexekirî, veşartî û rewşên şermokî yên mirov azad 
dibin. Ji ber vê yekê, çîrok dikin ku em xwe bêhtir nas bikin û bo kesên ku dixwazin bi egoya xwe ya eşkerekirî re 
yekpare bin û sînorên wê fireh bikin, xezîneyeke bêhempa ne. Her çendî wekî amûreke perwerdehî û kêfê ya bêgu-
neh xuya bikin jî, ji ber dayîna kodên çandî yên zayendîparêz, adet û rolên pejirandî yên civakê zaf giring in (Demir, 
2020, r. 502).

Sembol, di çîrok û xewnan de naveroka derhişî bi awayekî veşartî temsîl dikin. Freud (2000) diyar dike ku ji bo 
organên zayendî yên nêr û mê, her tiştê bihêz û çalak wekî nêr, her tiştê bêhêz û neçalak wekî mê tê sembolîzekirin 
(r. 80). Ev zimanê sembolîk, di çîrokan de xwestekên tepisandî, şidet û mijarên din ên derhişî vedişêre. Bettelheim 
(2019) jî destnîşan dike ku çîrok, bi rêya sembolên ku bi binhişî, ego û sûperegoyê re têkildar in, peyamên derûnî 
dişînin (r. 49).

Zimanê sembolîk ê çîrokan, dînamîkên derhişî yên civakê vedibêje. Hestên bingehîn ên wekî evîn, nefret û xemê 
wekî mijarên gerdûnî bi awayekî domdar îfade dikin ku ev yek îro jî derbasdar e (Karabulut, 2022, r. 757). Bettelheim 
(2019) dîbeje çîrok, bi rêya qehreman û bûyeran, pêvajoyên derûnî yên hundirîn der dikin û fêmkirina wan hêsan 
dikin (r.33). Dîsa ew tîne ziman ku analîza hêmanên derhişî, bi taybetî nîşaneyên zayendî, wateyên kûr ên çîrokan 
eşkere dike (r. 349). Sarı û Akyıldız Ercan (2008) diyar dikin ku çîrok, rastî û şaşiyên jiyana rastîn di nav xwe de 
dihewînin û wekî nîşaneyên îdealîzekirî û şîfrekirî yên hişmendiya civakê tên dîtin (r. 27).

Çîrok, hewcedariyên hişî û binhişî yên gelek kesan têr dikin û ji ber vê yekê ji nifşekî bo nifşekî tên veguhastin 
(Bettelheim, 2019, rr. 48-49). Zimanê sembolîk ê çîrokan, divê ji bo fêmkirina dînamîkên derhişî yên civakê bê 
analîzkirin (Gülerer, 2013, r. 938). Bi vî awayî, çîrok, bi şîroveya psîkanalîtîk, rêwîtiyeke kûr a ber bi derhişiya ta-
kekesan û civakê ve pêşkêş dikin.

Li ser vê yekê em ê jî çîroka Kêz Xatûnê ya ku ji tenêbûnê aciz bûyê û ji xwe re li mêrekî digere û serpêhatiyên 
wê û çîroka wê ya trajîk ji aliyê teoriya psîkanalîtîk ve binirxînin û şîrove bikin. Dê şîrove û nirxandinên me di bin 

banê teorî û têgehên Freud yên wekî derhişî, makanîzmayên berevaniyê, geşedana psîkoseksuel, teoriya kesayetiyê 
ya binyadî, şîroveyên xewnan û pevçûna nihiçka jiyanê (Eros) û mirinê (Thanatos) de bin. Ji ber ku beriya niha ev 
çîrok ji aliyê teoriya psîkanalîtîk ve nehatiye nirxandin û di çîrokê de gelek hêmanên derûnî û derhişî yên takekesî û 
nirxên civakî yên li ser jin, zewac û windahiyan derdikevin pêş me ev perspektîf û ev çîrok hilbijart. Beriya ku em 
çîrokê ji aliyê teoriya psîkanalîtîk ve analîz bikin em ê behsa teoriyên wî bikin pişt re jî em ê beş bi beş bi rêbaza 
analîza metnî, analîza çîroka Kêz Xatûnê di çarçoveya teoriya Freud de bikin.

1. Teoriya Psîkanalîtîk a Sigmund Freud
Armanca teoriya psîkanalîtîk ew e ku hiş, tevger, kesayetî, derûnî û hestên mirovan baş fêm bike û van rave bike. 

Ev teorî li ser bandora derhişiyê, rûdanên zarokatiyê û nakokî û pevçûnên hundirîn disekine ku ew bandorê li ser tev-
ger û rewşa derûnî ya kesan dikin. Têgihîştina psîkanalîtîk di heman demê de hem wekî teoriyeke kesayetiyê hem jî 
wekî rêbazeke dermankirinê tê bikaranîn. Ji bilî van bo analîza metnan jî pir tê bikaranîn. Sigmund Freud di bingeha 
mît, çîrokên periyan û pêkenokan de, fanteziyên veşartî yên seksuel ên serdema zarokatiyê dibîne. Wî di lêkolînên 
xwe yên li ser mîtan de fikreke pir balkêş bi pêş xistiye û aniye zimên ku di nav civakê de astengkirina têkiliyên 
ensestî, di çêbûna mîtan de karîger e. Li vir, qedexekirin an cezadayîna têkiliyên ensestî, rê vedike ku ev têkilî di nav 
mîtan de bi awayekî sembolîk bên veşartin. Ev yek dibe sedem ku gelek mît bi temamî li ser vê temayê bên avakirin 
(Hîkmet, 2016, r. 51). Teoriya psîkanalîtîk, rêbazeke berfireh e ku ji gelek teoriyên cuda pêk tê. Em ê niha yek bi yek 
van teoriyan rave bikin.

1.1. Teoriya Kesayetiyê ya Topografik
Freud, bi teoriya kesayetiyê ya topografîk ku ji bo fêmkirina hişê mirov bi pêş xistiye, pêvajoyên hişmendî di sê 

astên bingehîn de nirxandine: hiş, pêşhişî û binhişî. Ev model, hewl dide ku qatên cuda yên hişmendiyê û bandora 
van qatan li ser raman, hest û tevgerên takekes rave bike. Ev teoriya Freud, wekî yek ji kevneşopên bingehîn ên 
psîkanalîzê tê pejirandin û çarçoveyeke giring pêşkêş dike ji bo fêmkirina tevliheviya hişê mirov. Hiş ji raman, hest 
û têgihîştinên ku mirov di wê kêliyê de jê haydar e pêk tê. Ew beşa herî rûxalî ya mejî ye û ew qad e ku takekes pê 
re têkiliya rasterast bi cîhana derve re datîne. Pêşhişî, ji agahiyên ku mirov di wê kêliyê de jê ne haydar e lê dikare 
bi hêsanî bîne asta hiş pêk tê. Ev ast, wekî pirekê di navbera hiş û binhişiyê de ye. Binhişî, asta herî kûr a mejî ye ku 
mirov jê ne haydar e lê bandoreke mezin li ser raman, hest û tevgerên wî dike. Binhişî ji zarokatiyê heta mirinê wekî 
xwe dimîne, naguhere. Zarok dema tê dinyayê bi awayekî nihiçkî tevdigerê û dixwaze xwestek û arezûyên wî di cih 
de pêk werin. Jixwe nihiçk hêmanên herî bingehîn yên binhişiyê ne. Bi demê re pêşhişî bi pêş dikeve û binhişiyê 
dinixumîne. Bi vî awayî binhişî dibe aliyê herî tarî û veşartî yên binyada derûnî. Xwestek û daxwazên tepisandî, traw-
ma û hestên seretayî di vê astê de ne. Materyalên binhişî nikarin rasterast bigihîjin hiş; lê bi rêyên ne rasterast wekî 
xewn, şaşiyên axaftinê û bibîranîna serbest rehet dikarin derbikevin holê. Li gorî Freud, binhişî, qada herî giring e ji 
bo fêmkirina kokên pirsgirêkên derûnî yên takekes (Yazgan İnanç & Yerlikaya, 2012, rr. 19-20).

1.2. Teoriya Kesayetiyê ya Binyadî
 Freud, kesayetiya mirov bi sê beşên bingehîn senifandiye: Îd, ego û sûperego. Îd, temsîla hewes û xwestekên 

seretayî yên takekesan dike û dixwaze xwestek û arezûyên wan wê gavê pêk werin, pêkerên derdorî jê re ne mihîm 
in. Li gorî rêgeza kêfê tevdigere û taybetmendiyên binhişiyê di xwe de vedihewîne (Burger, 2016, rr. 77-78). Nihiçk 
hêmanên herî bingehîn ên îdê ne ji ber vê yekê enerjiya derûnî ji nihiçkan pêk tê. Ego, bo pêkanîna tevgerên xwe 
enerjiyê ji îdê distîne. Ego, mekanîzmayeke derûnî ye ku bi fonksiyonên fêrbûn, fikirîn û kontrolkirina nihiçkan tê 
naskirin û armanca wê sazkirina hevsengiyê ye (Odağ, 1999, rr. 11- 12). Li gorî Freud, ew parçeyekî bihêztir ê îdê ye 
ku li gorî derdorê li rêyên têrkirinê digere û prensîba rastiyê qebûl dike. Ego, hewl dide ku di navbera îd û sûperegoyê 
de hevsengiyê ava bike. Sûperego norm û nirxên civakî û exlaqî nîşan dide. Li gorî Freud, tevgerên takekes bi piranî 
ji aliyê pêvajoyên derhişî ve tên birêvebirin (Burger, 2016, rr. 78-80). 

1.3. Teoriya Geşedana Psîkoseksuel
Freud, îdia dike ku takekes di dema zarokatiyê de di qonaxên psîkoseksuel ên taybet re derbas dibin û serpêhatî û 

tecribeyên vê demê roleke mezin li ser mezinbûnê dilîzin. Ev qonax:
1.	 Qonaxa Oral (0-1.5 sal): Di vê qonaxê de pitik hewcedarî, hîs û îfadeyên xwe bi piranî bi devê xwe tîne ziman. Di vê 

demê de, pitik bi devê xwe birçîbûn, tîbûn, têkiliya bi memika dayikê re û têrbûnê hîs dike, ev jî wî kêfxweş dike. Di vê qo-
naxê de du nihiçkên devkî hene. Yek ji van erotîzma devkî ye ku têrbûnê dixwaze, ya din jî sadîzma devkî ye ku bi tevgerên 
wekî gezkirin û cûtinê xwe nîşan dide. Pitik di destpêkê de nikare devê xwe û tiştên derve ji hev cuda bike, lê dema tê têrkirin, 
bi cîhana derve re têkiliyê datîne û tiştên derdorê dixe devê xwe. Rola dayikê di vê qonaxê de pir giring e; ew bi hîsên xwe 
hewcedariyên pitik têr dike, alîkariya wî dike ku tendirûst bimîne û baweriya bi cîhana derve re çêbibe. Dayik yekem kes e 
ku pitik jê hez dike û ev têkilî bandorê li têkiliyên wî yên pêşerojê dike. Heger hewcedariyên devkî baş neyên têrkirin an jî 
pir zêde bên têrkirin, dibe ku pitik di mezinatiya xwe de bi kesên din re pir girêdayî be, çavnebar bibe an pir xweşbîn an jî 
bêhêvî bibe. Lê heger ev qonax bi awayekî baş bi dawî bibe, takekes dikare bi kesên din re têkiliyeke xurt saz bike, bi xwe û 
bi kesên din bawer bibe, alîkariyê bide û bistîne.

2.	 Qonaxa Anal (1.5-3 sal): Zarok, bi perwerdehiya tuwaletê re, li ser anûsa xwe hûr dibe. Kontrol û birêkûpêkî di vê demê 
de giring e.

3.	 Qonaxa Fallîk (3-6 sal): Bi kêfxweşbûna ji tevgera organên zayendî û balkêşiya li ser zayendiyê tê naskirin. Penîs bala 
her du zayendan dikişîne; keçik hest dikin ku penîs winda kirine, kurik jî ji xesandinê (kompleksa kastrasyonê) ditirsin. Di vê 
qonaxê de meyla destperkê (masturbasyon) zêde dibe û Aloziya Odîpûs derdikeve holê. Kurikê piçûk wekî evîndar tevdigere 
li hember dayika xwe û bavê xwe wekî dijmin dibîne; bi keçikan re evîna ber bi bav ve û hesûdiya penîs bi pêş dikeve. Hestên 
zayendî yên kurikan ên ji bo dayikê ji tirsa xesandinê bi dawî dibin; keçika piçûk dayika xwe sûcdar dike û berê xwe dide 
bavê xwe, lê xwewekdîtina bi dayikê re û dûrkertina ji bav vê meseleyê safî dike û di kamilbûnê de berê van hestên xwe dide 
evîndarê xwe. Ev qonax bingeha naskirina nasnameya zayendî, kontrolkirina hestên zayendî û seksualîteya mezinbûnê ava 
dike. Qonaxa fallîk a nexweş dikare bibe sedema nexweşiyên derûnî û bêpergaliyên kesayetiyê.

4.	 Qonaxa Latent (6-12 sal): Meyla zayendî tê tepisandin û zarok li ser şiyanên civakî hûr dibe.

5.	 Qonaxa Genîtal (12 sal û pêde): Bi destpêka kamilbûnê re meylên zayendî dîsa derdikevin holê û takekes nasnameyeke 
zayendî ya kemilî bi pêş dixe.

Li gorî Freud, nakokiyên ku di van qonaxan de tên jiyîn, taybetmendiyên kesayetiya mirov di dema mezinbûnê de 
diyar dikin (Geçtan, 1995, rr. 34-43).

1.4. Teoriya Nihiçkan (Drive)
Freud, ji ber rewşên laşî yên ku bûne çavkaniyên nihiçkan zêde nayên zanîn, di destpêkê de lîsteyeke nihiçkan 

amade kiriye, pişt re hemû nihiçk di du beşên sereke de kom kirine: Nihiçka jiyanê (Eros) û nihiçka mirinê (Thanatos) 
(Geçtan, 1995, 30) Di hin çavkaniyan de ev wekî nihiçkên zayendî û nihiçkên êrîşkar jî tên bikaranîn. Odağ (1999) 
tînê ziman ku Freud ji bo enerjiya ku ji nihiçkên êrîşkar pêk tê gotiye enerjiya êrîşkar û ji bo ya ku ji nihiçkên zayen-
dî pêk tê re jî gotiyê lîbîdo. Enerjiya ku ji van nihiçkan pêk tê ajoker e û takekes ber bi çalakiyan ve dibe. Armanca 
çalakiyê pêkanîna valabûn û têrbûnê ye. Enerjiya êrîşkar takekes ber bi xerakirin, îmhakirin, rûxandin û veqetînê ve 
dibe. Enerjiya zayendî yanî lîbîdo jî takekes ber bi têkiliya zayendî, nêzîkbûnê, yekparebûnê û bihevrebûne ve dibe 
(r. 11). Freud di destpêkê de destnîşan kiriye ku ev her du hêz bi hev re di pevçûnê de ne; lêbelê, paşê wî aniye zimên 
ku ev her du gelek caran bi hev re tevdigerin. Freud, piraniya tevgerên mirovî bi nihiçka jiyanê û zayendiyê ve girê 
dane. Lêbelê, wî ev têgih bi wateyeke zêde berfireh bi kar aniye. Tevgerên ku ji hêla zayendî ve tên rêvebirin, ne 
tenê yên bi naveroka erotîk, lê hemû tevgerên me yên ber bi kêfê ve tên hesibandin. Di salên paşîn ên jiyana xwe de 
Freud, nihiçka mirinê -nihiçka mirinê û vegera axê- jî lê zêde kiriye. Lêbelê, ev nihiçka derhişî, bi awayekî eşkere 
weke xwezererdayînê dernakeve holê. Di şûna wê de, nihiçka mirinê ber bi derve ve tê rêvebirin û weke êrîşa li ser 
kesên din tê derbirîn. Xwesteka mirinê di derhişiyê de dimîne (Burger, 2016, rr. 80-81).

1.5. Mekanîzmayên Berevaniyê
Sigmund Freud, tînê zimên ku mirov di asta derhişî de mekanîzmayên berevaniyê bi pêş dixin da ku serî bi stres, 

xemgînî û nakokiyên hundirîn re derxin. Li gorî Freud, mekanîzmayên berevaniyê, alîkariya takekes dikin ku nako-
kiyên xwe yên derhişî bi rê ve bibin û hevsengiya xwe ya derûnî biparêzin. Lêbelê, bikaranîna zêde yan ne guncaw 
a van mekanîzmayan, dikare bandoreke neyînî li ser tendirustiya derûnî ya takekes bike û bibe sedema pirsgirêkên 
curbicur ên derûnî (Geçtan, 1995, r. 73). Teoriya mekanîzmayên berevaniyê ya Freud, paşê ji aliyê keça wî Anna 
Freud ve hatiye bipêşxistin û berfirehtirkirin. Anna Freud, mekanîzmayên berevaniyê bi awayekî sîstematîk dabeş 
kirine û erkên van mekanîzmayan di binyada derûnî ya takekes de rave kirine. Hin mekanîzmayên berevaniyê ev in: 

Tepisandin: Nihiçk û ramanên ku nayên qebûlkirin ber bi binhişiyê ve ten şandin. 

Projeksiyon: Nihiçk, arezû û ramanên ku nayên qebûlkirin li kesên din tên barkirin. 

Cihguhertin: Bertekên hestî ne li hemberî heybera eslî lê li hemberî tiştekî din tên nîşandan. 

Maqûlkirin (Rationalization): Ji bo tevgereke bêmantiq sedemeke aqilane tê dîtin. 

Înkar: Rewş tê dîtin lê rastiya derve tê redkirin. 

Bipêşxistina Bertekan: Nihiçk bi rêya xurtkirina berevajiya wan têne înkarkirin.

Îzolekirin: Hest ji ramanan tên cudakirin.

Berzkirin (Sublimation): Armanceke ku dê ji aliyê civakê ve bê qebûlkirin li ser nihiçkê tê barkirin û bi vî awayî 
ew bi qedir dibe.

Paşvegerîn: Vegerîna qonaxeke berê ya geşedanê ku tê de têrkarî hatiye bidestxistin (Anlı, 2017, rr. 18-19). 

1.6. Analîza Xewnan
Freud, îdîa kiriye ku xewn nîşandana daxwaz, arezû û nakokiyên derhişî ne. Di pirtûka xwe ya bi navê “Şîroveki-

rina Xewnan” de ku di sala 1900î de hatiye weşandin, wateya sembolîk a xewnan û têkiliya wan bi pêvajoyên derhişî 
re rave kiriye. Li gorî Freud, xewn, derbirîna ne rasterast a daxwaz û nakokiyên di derhişiyê de ne. Freud, destnîşan 
kiriye ku di navbera naveroka eşkere û wateya rastîn a di derhişiyê de cudahiyek heye. Ev cudahî bi sê pêvajoyan tê 
ravekirin:

Tîrkirin: Gelek raman di semboleke tenê de tên xuyakirin.

Cihguhertin: Ramaneke giring bi semboleke ne giring tê îfadekirin.

Sembolîzekirin: Arezûyên derhişî bi sembolan tên îfadekirin (Geçtan, 1995, rr. 25-26).

2. Analîza Çîrokê ji aliye Teoriya Psîkanalîtîk ve
Çîroka Kêz Xatûnê, hem wekî berhemeke folklorîk a giranbiha û hem jî wekî mestereyeke xwestek û tirsên 

derhişî yên takekesan xwe dide der. Ev çîrok gelek hêmanên teoriya Freud a psîkanalîtik ên wekî têkiliya îd, ego û 
sûperegoyê ku wekî teoriya binyadî tê pênasekirin, têkiliya navbera nihiçka jiyanê û mirinê, geşedana psîkoseksuel, 
mekanîzmayên berevaniyê û sembolên derhişî vedihewîne. Varyantên çîrokê yên ji hev cuda hene. Di pirtuka Serê 
Şevê Çîrokekê de ku Temo (2023) amade kiriye varyanta berhevkariya Murad Ciwan heye lê çîrok kurt e (r.424). 
Ji bilî ve çîrokê di pirtûka Cindî (2015) de jî bi navê Kezê varyaneteke çîrokê heye lê ew jî kurt e (rr. 326-327). M. 
Emîn Bozarslan (2002) jî bi navê Kêz Xatûn varyanteke çîrokê nivîsiye lê dema lê tê nêrîn ji çîrokeke gelêrî bêtir 
wekî çîrokeke nivîsandî xuya dike (rr. 62-87). Xamo (2024) jî varyanteke çîrokê bi navê Kêz Xatûnê di pirtûka xwe 
ya bi navê Hebû Tune Bû: Antolojiya Çîrokên Zarokan de nivîsandiye (rr. 213-220). Ji ber ku varyantên pirtûka Temo 
(2023) û ya Cindî (2015) kurt in û ji aliyê hêmanên derûnî ve qels in bo analîzê nehatine hilbijartin û herwiha var-
yanta Xamo (2024) ji ya Bozarslan (2002) nêzîktirî çîrokên gelêrî bû loma ya Xamo ji bo analîzê, wekî metna esas 
hatiye hilbijartin. Di hemû varyantan de jî kêzikek heye ku ji xwe re li hevserekî digere û ji wan kesên ku dixwazin 
pê re bizewicin pirsa; heger ew bi hev re bizewicin û rojekê hevdû aciz bikin dê bi çi lê bixin, dike û li gorî bersivên 
wan yekî ji wan hildibijêre. Di hemû varyantan de, ji ber ku bersiva Mişko bêtir jê re maqûl tê, pê re dizewice û ji bilî 
varyanta pirtûka Temo (2023) di dawiya çîrokê de dimire. Analîz dê li ser metna Xamo (2024) beş bi beş û ji aliyê 
hemû modelên teoriya Freud ve bên kirin.

Li gorî varyanta Xamo çîrok wisa diherike: Kêz Xatûneke pir xweşik heye ku ji tenêtiyê aciz bûye û dixwaze 
bizewice. Bi şimika xwe ya reqreqûnî dikeve rê da ku ji xwe re mêrekî bibîne. Di rê de rastî çar kesan tê: şivanek, 
cotkarek, gavanek û mişkek. Ji her yekî dipirse ku eger rojekê şer bike, ew ê bi çi lê bixe, şivan dibêje bi mişragê, 
cotkar dibêje bi misasê, gavan dibêje bi şiva gavaniyê û Mişko jî dibêje ez ê bi dêla xwe ya nermik li te bixim ji bo ku 
tu pê neêşî. Ji ber ku şivan, cotkar û gavan bersivên tund didin û Kêz Xatûn ditirsê ku bi van tiştan ew dê were kuştin 
ew wan red dike û Mişko qebûl dike. Piştî ku ew mahra xwe li ba mele dibirin û heft roj û heft şevan dawetê dikin 
digihin miradê xwe û bi hev şa dibin (Xamo, 2024, rr. 213-215).

Lêgerîna Kêz Xatûnê ya li mêrekî di çarçoveya teoriyên psîkanalîtîk ên Freud de, wekî vegotineke sembolik di-
kare bi awayê kamilbûna zayendî ya jinekê û tirsên wê yên derhişî bên nirxandin. Kêz Xatûn ku ji tenêtiyê aciz bûye 
û lêgerîna wê ya zewacê, dikare bi têgiha lîbîdoyê ya Freud bê ravekirin; ev xwestek, derbirîna enerjiya zayendî û 
dozîna girêdana civakî ye. Odağ dibêje, Freud bo wê enerjiya ku ji nihiçkên zayendî pêk tê gotiyê lîbîdo û ev nihiçk 
ajoker e û takekes ber bi çalakiyan ve dibe. Armanc ew e ku bi vî şiklî valabûn û têrbûn pêk were. Lîbîdo takekes 



Analîza Çîroka Kêz Xatûnê Ji Alîyê Teorıya Psîkanalîtîk A Freud Ve
• Hikmettin Atlı • Abdulsamet Doğan •

|  366  |

ber bi têkiliya zayendî, nêzîkbûnê, yekparebûnê û bihevrebûne ve dibe (1999, r. 11). Lêbelê herçiqasî ku lîbîdo, Kêz 
Xatûnê ber bi zewacê ve bibe jî pirsa wê ya ku ji xwazgîniyan dipirse, “Tu yê bi çi li min xî?”, tirsa wê ya kûr û dijwar 
a li hemberî talûkeyên têkiliya cinsî, şideta fizîkî û hestî eşkere dike.

Em di wê fikrê de ne ku şivan, cotkar û gavan bi amûrên xwe yên hişk (mişrag, misas, şiv) sembolên falîk in ku 
aliyên tirsnak ên zayendiyê temsîl dikin. Li gorî Freud tiştên bihêz û çalak organên zayendî yên nêr û tiştên bêhêz û 
neçalak ên mê sembolîze dikin (2000, r. 80). Sembolên Freudyen ji aliyê Fromm ve jî hatine berhevkirin. Ev sembol; 
şiv, dar, sîwan, kêr, pênûs, firoke û çakûç in û ev organa zayendî ya mêran temsîl dikin. Sembolên wekî şikeft, şûşe, 
qutî, derî, qutiya zêran, baxçe, kulîlk jî organa zayendî ya jinan temsîl dikin (Dorson, 2017, r. 70). Redkirina van 
amûran ji aliyê Kêz Xatûnê ve, dikare wekî temsîla tirs û mitaleya zayendiyê bê xuyakirin. Wekî ku tê zanîn di dirê-
jahîya dîroka mirovahîyê de jin bi piranî di temeneke gelekî biçûk de dihatin zewicandin. Vê yekê bi xwe re gelekî 
xetereyan û tirsan diafirand ku li hember têkiliya cinsî kompleksek çêdibû. Ev çîrok bi rengekî balê dikêşe ser vê 
nehevsengiyê û lêgerîna kêzê di eslê xwe de lêgerîna ji bo hevsengiya di têkiliya cinsî de ye. Mişko, bi dêla xwe ya 
nerm, têkiliyeke cinsî ya nazik û ewledar sembolîze dike; ev yek, di asta derhişî de, têkiliyeke wisa temsîl dike ku 
Kêz Xatûn dikare qebûl bike. Xwestekên zayendî bi rêya mahrbirîn, dawet û zewacê tên têrkirin. Li vir ego dixwaze 
xwestekên îdê (nihiçkên hundirîn) di nav sînorên sûperegoyê (normên civakî) de, bi awayekî ewledar têr bike. Ego 
di navbera îd û sûperegoyê de hevsengiyê ava dike, li gorî rêgeza rasteqîniyê ego bi cîhana derve re biaheng e û bi 
piranî di bin kontrola hiş de ye (Burger, 2016, rr. 78-80).

Herwiha bi me hilbijartina Kêz Xatûnê ya Mişko, lihevkirina rêgeza zewqê (têrbûna zayendî) û rêgeza rasteqî-
niyê (ewlehî û qebûlkirina civakî) temsîl dike. Şimika reqreqûnî, dilkêşiya zayendî û daweta heft roj û heft şevan 
jî têrbûna yekbûna zayendî sembolîze dike. Gava em ji aliyê psîkoseksuel ve binirxînin em dibinin ku çîrok tirsên 
qonaxên devkî (oral), anal û falîk dide xuyakirin; hilbijartina Mişko pêdiviyên devkî, lêgerîna kontrolê qonaxa anal û 
sembolên falîk jî tirsên nasnameya zayendî nîşan didin. Li gorî teoriya geşedana psîkosekuel a Freud pitik di qonaxa 
oral de hewcedarî û xwestekên xwe bi piranî bi devê xwe tîne ziman. Zarok di qonaxa anal de li ser anûsa xwe hûr 
dibe û kontrol û birêkûpêkî di vê demê de giring e. Qonaxa falîk kêfxweşbûna ji tevgera organên zayendî û balkêşiya 
li ser zayendiyê tê naskirin. Penîs bala her du zayendan dikişîne; keçik hest dikin ku penîs winda kirine, kurik jî ji 
xesandinê ditirsin (Geçtan, 1995, rr. 34-43).

Di berdewamiya çîrokê de piştî çend rojên bûkaniyê, roja wan ya şûyê (beravê) tê, divê Kêz Xatûn bibe keraşo û 
kincên xwe û Mişko bişo. Kêz Xatûn ji Mişko alîkariyê dixwaze, kincên xwe yên qilêrî û sîtila beravê dide ser milê 
xwe û Kêz Xatûn jî şimika reqreqûnî dixe lingên xwe û derdikevin. Di rê de çemekî dibînin, lê Kêz Xatûn naxwaze li 
wir cilan bişo ji ber ku av pir e, humehum û hîbehîb jê tê û bi talûke ye ew ditirsê ku lingê wê bişemitê, bi serserkî tê 
wer bibe û li ber avê here. Pişt re bestekê dibînin, dîsa red dike, ji ber ku av bi şîp e û qerax kaş in ew ditirse ku bişe-
mite û li ber avê here. Di dawiyê de şûna simê gayekî ku ji ava baranê bûye goleke piçûk dibînin û Kêz Xatûn vê carê 
vir qebûl dike. Mişko qirş û qalan tîne, sîtîlê datînin ser êgir û amadekariya kincşûştinê dikin (Xamo, 2024, r. 215).

Li vir serpêhatiya Kêz Xatûnê ya kincşûştinê dikare wekî temsîleke sembolîk a jiyana zayendî ya piştî zewacê 
û rûtînên rojane bê şirovekirin. Destpêkirina Kêz Xatûnê a rîtûela kincşûştinê bi alîkariya Mişko, derbirîna nihiçka 
jiyanê û hêza paqijî û lênêrînê nîşan dide. Freud, piraniya tevgerên mirovî bi nihiçka jiyanê û zayendiyê ve girê dane. 
Tevgerên ku ji hêla zayendî ve tên rêvebirin, ne tenê yên bi naveroka erotîk, lê hemû tevgerên me yên ber bi kêfê ve 
tên hesibandin. (Burger, 2016, rr. 80-81). Wekî din dikare bê gotin, gava Kêz Xatûn çavkaniyên avê dinirxîne, nîşan-
dana wê ya bi baldarî û bi taybetî dûrketina wê ji avên mezin û bideng (çem û best), di derhişiyê de tirsên zayendî, 
windakirina kontrolê û nihiçka mirinê eşkere dike. Dengê çem û besta qeraxkaş, aliyên zayendî yên bihêz û tirsnak 
sembolîze dikin, lê tirsa Kêz Xatûn a şemitîna lingê wê tirsên windakirina kontrolê nîşan dide. Di dawiyê de, hilbijar-
tina wê ya gola piçûk a simê gayekî; lêgerîna têkiliyeke zayendî ya ewledar û kontrolkirî temsîl dike. Wekî din gola 
piçûk a şûna simê gê dikare wekî sembola malzaroka dayîkê jî bê dîtin. Wekî ku berî niha hat behskirin Freud dibêje, 
tiştên bêhêz û neçalak organên zayendî yên mê sembolîze dikin (2000, r. 80). Di nav wan sembolên Freudyen de 
ku ji aliyê Fromm ve hatine berhevkirin sembolên wekî, şikeft, şûşe, qutî, derî, qutiya zêran, baxçe, kulîlk jî organa 
zayendî ya jinan temsîl dikin (Dorson, 2017, r. 70).

Li gel vê, em di wê baweriyê de ne ku şimika reqreqûnî, têkiliya Kêz Xatûnê ya bi nasnameya xwe ya zayendî re 
nîşan dide, lê kincên qirêj sûcdarî an jî hewcedariya paqijbûnê ya piştî çalakiya zayendî sembolîze dikin. Agirvêxistin 
û germkirina avê, berzkirina enerjiya zayendî ya bi awayekî kontrolkirî îfade dike. Ji aliyê geşedana psîkoseksuel ve, 
kincşûştin hewcedariya kontrol û birêkûpêkiyê ya qonaxa anal, tirsa avê tirsên zayendî yên qonaxa falîk û hevkariya 
bi Mişko re têkiliya kemilî ya qonaxa genital nîşan dide (bnr. Geçtan, 1995, rr. 34-43). Ji aliyê mekanîzmayên bereva-
niyê ve jî di vê beşê de gelek mînak hene. Dûrketina Kêz Xatûnê ji avên mezin, mekanîzmayên berevaniyê yên wekî 
xwejêvedan û rasyonalîzekirinê nîşan dide; tirsên zayendî bi avê re cihê xwe diguherin. Herwiha, enerjiya zayendî, 

bi çalakiyeke civakî ya qebûlkirî ya wekî kincşûştinê, hatiye berzkirin. Sigmund Freud, tînê zimên ku mirov di asta 
derhişî de mekanîzmayên berevaniyê bi pêş dixin da ku serî bi stres, xemgînî û nakokiyên hundirîn re derxin. Li gorî 
Freud, mekanîzmayên berevaniyê, alîkariya takekes dikin ku nakokiyên xwe yên derhişî bi rê ve bibin û hevsengiya 
xwe ya derûnî biparêzin (Geçtan, 1995, r. 73). Di mekanîzmaya berzkirinê de, meyl û xwestekên xam û seretayî ji 
armancên xwe yên resen cuda dibin û dikevin forma wan çalakiyan ku ji aliyê civakê ve tên pejirandin (Geçtan, 1995, 
r. 92).

Di vê beşa çîrokê de jî dema Kêz Xatûn û Mişko li benda germbûna avê ne, dengê defê ji gundê Mîr Evdel tê. Miş-
ko dibêje qey dawet heye û li wir pir goşt û birinc heye dibêje Kêz Xatûnê tu li vê derê șûya xwe, berava xwe bike, ez 
ê bi lez herim gund, ez ê hem ji xwe re têr goșt û birincê bixwim û hem jî ji te re jî hinekî têxim bin zimanê xwe bînim 
û Mişko bi lez û bez berê xwe dide gund û diçe. Kêzê jî dest bi şûya xwe dike. Şûya xwe diqedîne, serê xwe dişo, 
kincên xwe yên paqij li xwe dike. Êdî ti namîne ku hemû karê xwe biqedîne û li hêviya Mişko be. Şimika reqreqûnî 
di lingan de ye, çawa dibe, ji nişka ve lingê wê dișemite û di dewsa simê gê wer dibe. Kêzê dike nake, nikare xwe ji 
wê golika piçûk xelas bike. Her ku xwe dibe û tînê, bêtir di çamûrê de diçe xwarê. Çavên xwe li vî aliyi, li wî aliyî 
digerîne, belkî yekî bibîne were gazî û hawara wê. Pişt re siwarekî dibîne û hawara xwe digihîniyê ku Mişko agahdar 
bike. Siwar dema tê dawetê peyamê li dawetê dibêje, dema peyamê dibêje Mişko jî di wê kêlikê de di nava feraxan 
da goșt û birincê dixwe. Dema dengê siwêr çûyê, fêm dike ku ew hewar, hewara Kêz Xatûnê ye. Hema zû zûka, hinek 
goșt û birinc dixe bin zimanê xwe û bi lez û bez, xwe digihînê Kêz Xatûnê. Bi pepikên xwe bi destê Kêz Xatûnê digire 
û wê ji nav çamûrê derdixe. Kêz Xatûn ji nû ve ser û kincên xwe dişo û xwe ziwa dike. Mişko ew xwarina ku di bin 
zimanê xwe de jê re aniye, datîne ber Kêz Xatûnê. Kêz Xatûn zikê xwe têr dike. Pişt re jî tiftarên xwe top dikin û bi 
kêf û henek berê xwe didin malê (Xamo, 2024, rr. 215-218).

Li ser vê, nêrîna me ew e ku ew, pevçûnên nihiçkan ên di têkiliya zewacê de û dînamîkên derhişî sembolîze dikin. 
Mişko ku bi dengê defê dikeve nav lêgerîna dawetê, nîşan dide ku nihiçka devkî ya îdê (xwesteka xwarinê) û lêgerîna 
zewqa demkî berpirsiyariyên têkiliyê yên sûperegoyê ditepisînin. Li gorî teoriya Freud, kesayetî ji sê beşan pêk tê: Îd, 
ego û sûperego. Îd çavkaniya xwestekên zayendî û êrîşkar e û li gorî rêgeza zewqê di cih de li têrkariyê digere. Ego 
di navbera îd û sûperegoyê de hevsengiyê ava dike, li gorî rêgeza rasteqîniyê ego, bi cîhana derve re biaheng e û bi 
piranî dibin kontrola hiş de ye. Sûperego desthilata dêûbavan temsîl dike, qaîdeyên civakê û îdealên wê nîşan dide, 
çavkaniya hesta sûcdariyê ye. Îd bi pêvajoya seretayî, ego jî bi pêvajoya duyemîn dixebite. Li gorî Freud, piraniya 
tevgeran derhişî ne. Asta tendirustiyê bi serkeftina ego ya hevsengkirina nihiçkan û astengiyên rastiyê ve girêdayî ye; 
nekarîna ego ya di vê hevsengiyê de asta nexweşiyê diyar dike (Anlı, 2017, rr. 11-12).

Kêz Xatûn ku bi tena serê xwe kincşûştinê temam dike, hişmendiya peywirê ya ego û girêdana sûperegoyê bi nor-
mên civakî re nîşan dide, lê tam wekî ku ditirse, lingê wê dişemite û dikeve nav çamûrê, ew yek qederparêziya derhişî 
nişan dide. Çamûr, windakirina paqijiya zayendî an jî ketina exlaqî; şimika reqreqûnî jî ketina nasnameya zayendî ber 
bi xetereyê ve nîşan dide. Terkkirina Kêz Xatûnê ji aliyê Mişko ve ji bo goşt û birincê, guherîna enerjiya zayendî bi 
nihiçka xwarinê û fîksasyona devkî îfade dike û xwarina ku di bin zimanê xwe de hilandiye û aniye, erotîzma devkî 
û sirên zayendî temsîl dike. Fîksasyon ew rewş e ku takekes di qonaxeke geşedanê ya psîkoseksul de asê mabe bo 
ku zêde an kêm hatiye têrkirin. Ev rewş li ber geşedana kesayetiyeke sazkar astengiyan derdixe (Yazgan İnanç & 
Yerlikaya, 2012, r. 30). Di qonaxa devkî de pitik hewcedarî, hîs û îfadeyên xwe bi piranî bi devê xwe tîne ziman. Di 
vê demê de, pitik bi devê xwe birçîbûn, tîbûn, têkiliya bi memika dayikê re û têrbûnê hîs dike, ev jî wî kêfxweş dike. 
Di vê qonaxê de du nihiçkên devkî hene. Yek ji van erotîzma devkî ye ku têrbûnê dixwaze, ya din jî sadîzma devkî 
ye ku bi tevgerên wekî gezkirin û cûtinê xwe nîşan dide (Geçtan, 1995, r. 34). 

Herwiha hawara Kêz Xatûnê û xwegihandina Mişko bi rêya siwarekî, bêçaretiya derhişî û xwesteka rizgarkirinê 
nîşan dide. Rizgarkirina Kêz Xatûnê ji aliyê Mişko bi pepikên xwe ve, rola parêzger a hêza zayendî ya mêranî; xwa-
rina bi hev re û vegerîna malê jî têkiliya kemilî ya qonaxa genital sembolîze dikin. Xwesteka zewqê ya îdê (nihiçka 
xwarinê ya Mişko), bi berpirsiyariyên exlaqî yên sûperegoyê (hewldana telafîkirinê ya Mişko) re pev diçe, lê ego vê 
tengezariyê bi çareseriya krîzê dawî dike (bnr. Anlı, 2017, rr. 11-12). 

Ji aliyê psîkoseksuel ve jî tevgera Mişko ya ku bi lez û bez diçe gundê Mîr Evdel ji bo ku goşt û birincê bixwe 
û ji Kêz Xatûnê re bîne bi qonaxa oral a Freud ve girêdayî ye. Qonaxa oral li ser têrbûna devkî û kêfxweşbûna ji 
xwarinê disekine (Geçtan, 1995, r. 34). Mişko, bi xwesteka xwe ya xwarina goşt û birincê, xwestekeke devkî nîşan 
dide. Qedandina karên rojane bi awayekî birêkûpek ji aliye Kêz Xatûnê ve têkildarî qonaxa anal e. Di qonaxa anal 
de kontrol û birêkûpekbûn giring e (Geçtan, 1995, r. 37). Şemitîna golê a Kêz Xatûnê qonaxa falîk, anîna xwarinê û 
xelaskirina Kêz Xatûnê a ji çamûrê ji aliye Mişko ve û vegera wan a bi kêf û henek a malê dikare wekî nîşana qonaxa 
genîtal were dîtin ku tê de takekes têkiliyên xurt, bi hezkirin û tendirust bi kesên din re saz dikin (Geçtan, 1995, rr. 
41-42). Têkiliya di navbera Kêz Xatûn û Mişko de xwedî hevsengiyeke erênî ye; Mişko alîkariya Kêz Xatûnê dike û 

Kêz Xatûn jî xwarina ku Mişko tîne qebûl dike. Ji aliyê mekanîzmayên berevaniyê ve, anîna xwarinê ya Mişko te-
lafîkirinê temsîl dike û xweperestiya Mişko bi gotina, “Ez ê ji bo Kêzê xwarinê bînim” rasyonalîzekirinê temsil dike. 
Rasyonalîzekirin ew mekanîzma ye ku takekes bo xwe mafdar derbixe an bandora hestên neyînî kêm bike sedemên 
maqûl û pejirandî bibîne. Bi gelemperî ji bo kêmkirina anksiyeteyê tê bikaranîn û pirî caran bi mekanîzmaya înkarê 
re tê xebitandin (Geçtan, 1995, r. 81).

Çîrok weha dewam dike. Demek derbas dibe, Mişko dibêje Kêz Xatûnê ji me re gêrmiyekê bide ser û bi heskê li 
hev nexe bi kevçî li hev bixe. Mişko derdikeve derve ku li ser xwe bigere, Kêz Xatûn jî gêrmiyê dide ser, lê bi heskê 
li hev dixe, bo ku germiyê xweş li hev bixe xwe bi ser dîzikê de xwar dike. Dema xwe bi ser dîzikê de xwar dike, 
dibe telp û noqî nav germiya kelandî dibe. Dema Mişko vedigere malê, bala xwe dide ku Kêz Xatûn ne li malê ye. Li 
her derê digere lê wê nabîne. Pişt re diçe ber dîzikê û germiyê li hev dixe. Dema germiyê li hev dixe dibîne ku wa ye 
Kêz Xatûna wî ketiye nava germîyê û pê re keliyaye. Bi dîtina wê re qêrînî bi Mişko dikeve û baz dide ser sergoyê ber 
malê û hema xweliyê li serê xwe dike. Û pişt re jî ji qehra bi çolê dikeve (Xamo, 2024, r. 218).

Kelîna Kêz Xatûnê ya di dîzikê de û bûyerên trajîk ên ku encama wan bûye mirin, bi têgiha nihiçka mirinê ya 
Freud dikarê bê ravekirin. Daxwaza Mişko ya pijandina germiyê û derketina derve û Kêz Xatûn ku karên malê bi 
baldarî bi cih tîne, aliyên hişmend û tevgerên li gorî bendewariyên civakî yên jiyana rojane nîşan didin. Lêbelê, tevî 
hişyariya Mişko da ku Kêz Xatûnê bo tevdana germiyê heskê bi kar neyîne jî dîsa ew heskê bi kar tînê lêgerîna xete-
reyeke derhişî û meyla xweîmhakirinê nîşan dide. Takekes carinan difikirin ku bûyerên neyînî yên di jiyana wan de bi 
berdewamî tên dubarekirin, ji ber bandora qederê yan jî hêzeke xerab in, lê Freud tînê ziman ku piraniya van rewşan 
ji aliyê derhişiya takekes bixwe ve, ji ber “dubarekirina zorlêkirî” derdikevin holê. Li gorî Freud, çiqasî ji hev cuda 
bin jî; kesên ku qencîxwaz û alîkar in, lê di dawiyê de ji aliyê wan kesên ku wan diparêzin ve bi nankorî tên terkkirin; 
kesên ku her dostaniya wan bi xayîntiyê diqede; kesên ku di jiyana xwe de gelek caran kesekî dikin rayedar û paşê wî 
ji wê pozîsyonê dixin; an jî evîndarên ku her têkiliya wan bi jinan re bi heman awayî dest pê dike û bi heman awayî 
bi dawî dibe, di rastiyê de van dubareyan bi dînamîkên xwe yên hundirîn, bi awayekî derhişî, amade dikin (2011, r. 
34). Freud vê revşê têkildarî nihiçkên mirinê dibîne û heta dibêjê, “Armanca hemû jiyanê mirin e.” (2011, r. 48). Tirsa 
Kêz Xatûnê ya berê ya ketina nav avê û şemitîna di çamûrê de, niha bi kelîna wê di dîzikê de digihîje lûtkeyê ku em 
hêmanên “dubarekirina zorlêkirî” tê de dibînin.

Di çarçoveya nêrînên Freud de em dikarin bibêjin ku germî û dîzik, di çîrokê de hem jiyanê hem jî tunebûnê sem-
bolîze dikin. Çêkirina germiyê, dozîna xwedîkirin û lênêrînê yanî nihiçka jiyanê temsîl dike, lê ketina nav germiya 
kelandî û tunebûna li wir, îfadeya nihiçka mirinê ye. Freud, ji ber ku çavkaniyên fîzîkî yên nihiçkan zêde nehatine 
zanîn, destpêkê lîsteyeke nihiçkan amade kiriye û pişt re ew di du beşên sereke de kom kirine: Nihiçka jiyanê û 
nihiçka mirinê (Geçtan, 1995, r. 30). Wî piraniya tevgerên mirovî bi nihiçka zayendiyê ve girê daye, lê zayendî bi 
wateyeke berfireh, ango hemû tevgerên ber bi kêfê ve, bi kar aniye. Di salên dawî yên jiyana xwe de, Freud nihiçka 
mirinê jî lê zêde kiriye, ku ev bi awayekî eşkere weke xwezererdayînê xuya nake, lê ber bi derve ve weke êrîşa li ser 
kesên din tê derbirîn. Xwesteka mirinê di derhişiyê de dimîne (Burger, 2016, rr. 80-81). Dîzik, di heman demê de 
dikare wekî bedena jinê û malzarokê jî bê dîtin (bnr. Dorson, 2017, r. 70); ketina Kêz Xatûnê a nav dîzikê, bi awayekî 
sembolîk, vegera malzarokê û xwesteka jinûvezayînê ku bi mirinê encam daye, nîşan dide. Hesk û kevçî, wekî sem-
bolên falîk, cudahiya di navbera tiştên falîk ên parêzger û yên qels de temsîl dikin; tercîha Kêz Xatûnê a parastina qels 
qederparêziyeke derhişî nîşan dide. Freud dibêje, tiştên ku psîkanalîz di rewşên veguhestina nevrotîkan de derdixe 
holê, di jiyana kesên ne nevrotîk de jî tên dîtin. Ev takekes wisa xuya dikin ku qedereke xerab li pey wan e, weke 
ku di jiyana wan de hêzeke “şeytanî” hebe; psîkanalîz ji destpêkê ve qebûl dike ku ev qeder bi piranî ji aliyê takekes 
bixwe ve tên amadekirin û ji bandorên zarokatiya pêşwext ve tên diyarkirin (2011, r. 34). Yanî qederparêziya derhişî 
rewşek e ku takekes, bêyî ku hay jê hebe, qedera xwe bixwe çêdike û di bin bandora pêvajoyên derhişî de heman 
tecribeyên neyînî dubare dijî. 

Şoka ku Mişko dema Kêz Xatûnê nabîne dijî, şîna wê bi rêya axa ku li serê xwe dike û paşê revîna wî ya ber bi 
çolê ve, qonaxên şînê nîşanî me didin. Du qonaxên şînê hene. Qonaxa yekem, xemgîniya di dema qeyranê de ye ku 
ya di wê kêliyê de dest pê dike yan jî bi hebûna tehdîda windakirinê dest pê dike. Laş û hişê me li hember xemgîniyê 
li ber xwe dide. Ji bo ku em ji rûbirûbûna mirinê birevin, mekanîzmayên berevaniyê yên wekî înkar û dabeşkirinê bi 
kar tînin û di sere xwe de hesaban dikin, xemgîn û hêrs dibin. Dema em rastiya êşdar dipejirînin, qonaxa qeyranê bi 
dawî dibe. Gelek kes bawer dikin ku bi qebûlkirina mirinê re şîn bi dawî dibe, lê di rastiyê de qonaxa duyemîn a şînê 
dest pê dike. Lê piştî ku em rastiya mirinê carekê qebûl bikin, em dikarin dest bi xebata hûr û tevlihev a lihevhatinê 
bikin da ku têkiliya xwe bi kesê mirî re veguherînin bîranînekê ku êdî me bi berdewamî mijûl nake (Volkan & Zintl, 
2020, r. 21). Ev pêvajo, bandorên derûnî yên windahiyeke dijwar û trawmayê nîşan dide. Freud şînê wekî, bersiveke 
xwezayî û biêş ku bi windakirina kesekî hezkirî re derdikeve holê; bi xemgîniya giran, windakirina eleqeya bi cîhana 

derve, nekarîna hilbijartina heybereke evînê ya nû û dûrketina ji çalakiyên ku bi kesên windakirî re ne girêdayî diyar 
dike (2014, rr. 19-21). Xwelîliserîkirina Mişko, hem îfadeya şînê hem jî hesta sûcdariyê ye; revîna wî ya ber bi çolê 
ve jî xwesteka dûrketina ji rastiyê û jiyana civakî sembolize dike.

 Ji aliyê psîkoseksuel ve jî pijandina germiyê qonaxa devkî, obsesyona tevdanê qonaxa anal, xeniqîna di dîzikê de 
qonaxa falîk, windakirina Mişko jî travmaya girêdana genîtal nîşan dide. Wekî mekanîzmayên berevaniyê jî, lêgerîna 
Mişko înkarkirin û xwelîliserkirin regresyonê temsil dike. Di înkarê de mirov rewşê dibîne lê rastiya derve înkar dike 
û regresyon jî vegera qonaxa geşedanê ya berê ye ku mirov jê razî bûye (Anlı, 2017, r. 18).

Di dawiya çîrokê de ev bûyer bandoreke mezin li ser hemû tiştên (Mişko, qijik, dar, çem, garis, mêrik, keçik, jinik, 
cîran û gundî) derdorê dike. Her kes bi awayekî xemgîn dibe û êşa xwe nîşan dide. Qijik perê xwe diweşîne, dar pelê 
xwe diweşîne, çem nîv xwînî dibe, garis serê xwe dinixumîne, bav merê dideyine ber xwe kesereke kûr dikişîne û li 
ser rûdine, keçik stîla mast bi serê xwe de dike, dayîk çek û kevanê xwe li xwe dike û rûdine, cîran gazî û hewarê dibe 
nava gund. Gundî tên, li hev dicivin. Ji serî heta binî bi meseleyê dihisin. Diçin dibînin ku wa ye bi rastî jî Kêz Xatûn 
di dîzikê de fetisiye. Wê ji dîzikê derdixin, pak dişon û pişt re jî bi şîn û bi qelebalixiyeke mezin dibin wê vedişêrin. 
Piştî wê jî dîsa her kes wekî berê vedigere ser kar û berê xwe. Bav ji ser mera xwe radibe, dê çekan ji xwe dike, Mişko 
xweliya xwe dadiweşîne, keçik mastê serê xwe pak dike, dar pelên xwe, qijik jî perên xwe li xwe dikin, garis xwe tîk 
dike, av xwe zelal dike. Lê mişkê reben dîsa bêjin dimîne (Xamo, 2024, rr. 218-220).

Di vê beşa dawî ya çîrokê de, bûyerên piştî mirina Kêz Xatûnê, nîşan didin ku çawa karesateke takekesî di asta 
civakî û xwezayî de bandoreke mezin çêdikin. Windahiya Kêz Xatûnê, ne tenê li Mişko, li qijikê, darê, çem, gêris, 
keçê, dayîkê, cîranan û gundiyan bandorê dike; her kes bi tevgerên xwe yên sembolîk ên şînê êşa xwe derdibirin. 
Freud (2014) îfade dike ku şîna giran, berteka ku ji windakirina kesekî evîndar tê dayîn heman rewşa hestî ya bi êş 
e - bi qasî ku kesê windakirî neyê bibîranîn - windakirina eleqeya bi cîhana derve, - ku tê wateya danîna kesekî nû li 
şûna kesê ku xemgîniya wî tê kişandin - windakirina şiyana hilbijartina heybereke evînê yê nû û dûrketina ji her cure 
çalakiyên bi bîranîna kesê windakirî re negirêdayî, dihewîne (rr. 19-20). Ev şîna kolektîf, wekî nîşandaneke civakî ya 
pevçûna di navbera nihiçka mirinê û nihiçka jiyanê de ye ku Freud behs dike (Burger, 2016, rr. 80-81). 

Şîna her kesî, mezinahiya windahiyê û belavbûna hesta sûcdariyê di asta derhişî de nîşan dide. Bertekên zêde yên 
xweza û civakê, derbirîna sûcdariya derhişî û trawmayê ne; veguhertina çem ber bi xwînê ve, weşandina perên qijikê 
wekî sembolekê, kûrahiya windahiyê û bandora derhişiya kolektîf eşkere dikin. Her bertek, derbûna hestî ya prîmîtîv 
a idê nîşan dide, lê rîtûela cenaze fonksiyona birêkûpêk a ego ya bi prensîba rasteqîniyê û girêdana sûperegoyê bi 
normên civakî re nîşan dide. Ego di navbera îd û sûperegoyê de hevsengiyê ava dike, li gorî rêgeza rasteqîniyê, ego 
bi cîhana derve re biaheng e û bi piranî di bin kontrola hiş de ye (Anlı, 2017, r. 11).

Vegerîna her kesî ya ber bi normalê ve, serdestiya nihiçka jiyanê û temambûna pêvajoya şînê îfade dike, lê tenê-
mayîna Mişko, rewşeke melankolîk e û nîşan dide ku sûcdariya kolektîf li ser wî tê projeksiyonkirin. Freud dibêje, 
şîn herçiqasî dişibe melankoliyê jî ew ne wekî hev in, di melankoliyê de zêdetir xirabûna xwebûnê derdikeve pêş, 
takekes xwe di wir de sûcdar dike, xwe kêm dibine û li hêviyê ye ku bê cezakirin (2014, r. 19). Rewşa Mişko ya ku tê 
sûcdarkirin ji ber vê yekê em dikarin melankolîk bibînin. Wekî mekanîzmayeke berevaniyê jî barkirina sûcdariyê li 
Mişko dikare wekî projeksiyonê bê xuyakirin. Di asta sembolîk de, çîrok rageşiya di navbera jiyan û mirinê, takekes 
û civakê de çareser dike; lêbelê tenêtiya Mişko, şopên mayînde yên travmayê û çareseriya netemam îfade dike.

Rîtûelên cenaze, şûştin û veşartina Kêz Xatûnê, wekî ku di teoriya şîn û melankoliyê ya Freud de hatiye diyar-
kirin, ji bo qebûlkirina windahiyê û jinûvesazkirina enerjiya derûnî pêwîst in. Civak û xweza, bi van rîtûelan li ser 
windahiyê dixebitin û piştî demeke kurt her kes vedigere jiyana xwe ya rojane. Lêbelê, tenêtiya Mişko nîşan dide ku 
trawma û sûcdarî bi temamî nehatine çareserkirin û civakê ev bar li kesekî bar kiriye. Tenêtiya Mişko, sembola şîna 
netemamkirî û melankoliyê ye; xwewekdîtina (identification) bi heybera winda re û xweyîkirina (Internalization) 
sûcdariyê bi pênaseya melankolî ya Freud re têkildar e. Freud (2014) dibêjê, melankolîk tiştekî ku di şînê de derna-
keve holê nîşan dide; kêmbûna zêde û xizanbûna hesta egoyê. Di şînê de cîhan xizan û vala dibe, lê di melankoliyê 
de ya ku xizan û vala dibe ego bixwe ye. Nexweş egoya xwe ji bo me bi awayê bêqîmet, bêkêr û ji aliyê exlaqî ve 
kêm nîşan dide, xwe rexne dike, piçûk dixe, li benda derkirin û cezakirinê dimîne. Xwe li ber çavên her kesî şermezar 
dike, dilê wî bi dost û nasên wî dişewite ku ew bi kesekî wekî wî re têkildar ku têkiliya wan heq nake (rr. 22-23).



Analîza Çîroka Kêz Xatûnê Ji Alîyê Teorıya Psîkanalîtîk A Freud Ve
• Hikmettin Atlı • Abdulsamet Doğan •

|  370  |

ENCAM
Çîroka Kêz Xatûnê, wekî berhemeke folklorîk a dewlemend û pirreng, bi rêya analîza psîkanalîtîk a Sigmund 

Freud, ne tenê xwestek, tirs û pevçûnên derhişî yên takekesî lê herwiha dînamîkên derûnî yên civakî û çandî yên 
civaka kurdan jî bi awayekî kûr eşkere dike. Di vê analîzê de, lêgerîna Kêz Xatûnê ya ji bo hevserekî, wekî derbirîna 
lîbîdoyê û nihiçka jiyanê tê dîtin û ev yek diyardeya têkiliya zayendî û civakî ya jinekê nîşan dide ku ji tenêtiyê aciz 
bûye. Sembolên falîk ên wekî mişrag, misas û şivê ku di çîrokê de ji aliyê xwazgîniyên redkirî ve tên temsîlkirin, 
tirsên derhişî yên li hember şideta mêraniyê û zayendiya tirsnak îfade dikin. Hilbijartina Kêz Xatûnê ya Mişko bi 
dêla wî ya nerm û ewledar; dînamîkên îd, ego û sûperegoyê bi awayekî zelal nîşan didin û ev yek jî dide xuyakirin bê 
takekes çawa di navbera xwestekên hundirîn û bendewariyên derveyî de hevsengiyê ava dike.

Wekî din em dikarin bibêjin, şimika reqreqûnî, kincşûştin û dîzika germiyê, bi awayê sembolên zayendî û derûnî 
yên dewlemend, pevçûna di navbera nihiçka jiyanê û mirinê (Thanatos) de temsîl dikin. Mînak, kincşûştin û dûrke-
tina ji avên mezin, hewcedariya kontrol û birêkûpêkiyê ya qonaxa anal nîşan dide ku tê de obsesyona paqijiyê û tirsa 
windakirina kontrolê derdikeve pêş; ketina nav dîzikê jî bi awayê vegera malzarokê û îmhakirina xwe ya derhişî, 
bi teoriya dubarekirina zorlêkirî ya Freud re tê ravekirin. Ev sembol û rûdan, ne tenê tirsên qonaxên psîkoseksuel 
ên devkî, anal û falîk vedibêjin herwiha mekanîzmayên berevaniyê yên wekî tepisandin, cihguhertin û berzkirinê jî 
eşkere dikin. Mirina trajîk a Kêz Xatûnê û şîna Mişko, rageşiya di navbera jiyan û mirinê de û bandora windahiyê li 
ser civakê û xwezayê nîşan dide ku ev yek jî bi nêrînên Freud ên li ser şîn û melankoliyê re têkildar e; şîna kolektîf a 
qijik, dar, çem û gundiyan, projeksiyona sûcdariyê li ser Mişko û rewşa melankolîk a wî, nîşan dide ku çawa windayî 
di asta derhişiya kolektîf de tê jiyîn û çareserkirin.

Ev çîrok, ne tenê li ser derhişiya takekesî lê di heman demê de li ser nirxên civakî yên têkildarî jin, zewac û win-
dayiyê jî daneyên giring pêşkêş dike. Redkirina xwazgîniyên tundîperst û hilbijartina têkiliyeke ewledar, tirsên li 
hember şideta mêraniyê û bendewariyên civakî yên derbarê jinan ên civaka kurdan eşkere dike. Şîna civakî jî nîşan 
dide ku folklor wekî amûreke kolektîf, hestên veşartî û trawmayên civakê derdibirin. Lêbelê, ji ber ku analîz tenê li 
ser yek varyantê hatiye kirin û şîroveyên psîkanalîtîk xwedî xwezayeke subjektîf in, giştîkirina encaman sînordar e.

Di vê çarçoveyê de pêwîst e, giringiya xebatên bi vî rengî yên ku folklor û psîkanalîzê vedihewînin, bi taybetî 
di çanda kurdî de, bê destnîşankirin. Di zimanê kurdî de, ev qad hîn jî gelekî nehatiye keşifkirin û hewceyê xebatên 
berfireh e ji ber ku ew ne tenê têgihîştina derûnî ya çanda kurdî dewlemend dike herwiha alîkariyê dide fêmkirina 
dînamîkên civakî yên wekî zayend, şidet û şînê di çarçoveya teoriyên gerdûnî de. Bi vî awayî, xebatên wiha dikarin 
bibin pireke di navbera folklor û zanistên derûnî de û têgihîştineke kûrtir a nirxên çandî yên kurdan peyda bikin ku 
ev, di pêşketina vekolînên akademîk de roleke giring dilîze.

EXTENDED ABSTRACT
This article provides a psychoanalytic analysis of the Kurdish folktale Kêz Xatûn using Sigmund Freud’s theore-

tical framework. Based on Freud’s core ideas such as the structures of the psyche (id, ego, superego), psychosexual 
development, life and death drives (Eros and Thanatos), defense mechanisms, and symbolic representation, the study 
interprets the story as a reflection of deep psychological and cultural forces within Kurdish society.

Kêz Xatûn is portrayed as a woman who feels powerless in the face of solitude and longs for companionship th-
rough marriage. Her journey in seeking a husband is not merely a literal quest but symbolizes a deeper psychological 
struggle involving unconscious fears, desires, and societal expectations around femininity and sexuality. The encoun-
ters she has with a shepherd, a farmer, an ox driver, and finally a mouse (Mişko) function as metaphorical checkpoints 
through which her internal dilemmas are externalized.

The male characters’ offers—aggressive and potentially violent in nature—are associated with phallic and thre-
atening symbols (e.g., whip, plough, ox-hoof). These symbols, when analyzed through Freudian theory, reflect Kêz 
Xatûn’s unconscious fear of male sexuality and sexual domination. Her rejection of these suitors can be interpreted as 
a defense mechanism—specifically, repression and denial—against her internalized anxieties toward the dangers of 
male power and physical intimacy. Mişko, in contrast, symbolizes a gentler, non-threatening masculinity. His offer to 
warm her with his soft tail is accepted, signaling her willingness to embrace a safer, more nurturing form of intimacy.

The subsequent wedding rituals and the shared domestic life between Kêz Xatûn and Mişko represent the symbo-
lic fulfillment of her libido, the Freudian life drive (Eros), through marriage and companionship. However, the tale 
takes a tragic turn when Kêz Xatûn, while engaged in routine domestic tasks such as washing clothes and heating 
water, slips into a cauldron and dies. This climactic moment is deeply symbolic and aligns with Freud’s theory of 
the death drive (Thanatos). The boiling cauldron functions as a maternal and uterine symbol, a site of both life and 
dissolution. Kêz Xatûn’s fall into the cauldron can thus be interpreted as a return to the maternal void, reflecting both 
regression and the pull of death inherent in the unconscious.

The act of cleaning, heating water, and her obsession with purity echo themes from the anal and phallic stages of 
psychosexual development. Kêz Xatûn’s excessive concern with cleanliness and control symbolizes unresolved ten-
sions from these early stages, particularly the anal phase, which Freud associates with order, control, and discipline. 
Her hesitation to step into the water, her fear of drowning, and her eventual immersion are all read as metaphors for 
anxiety over losing control, over her body, desires, and identity.

Mişko’s role, especially his attempt to rescue Kêz Xatûn and his grief upon her death, further complicates the 
gender dynamics in the story. His failure to protect her and his eventual retreat from life symbolize the collapse of 
the ego when it cannot mediate between the desires of the id and the moral demands of the superego. His grief is not 
only personal but communal, as seen in the widespread mourning expressed by various animals, objects, and people 
in the village. This collective mourning reflects Freud’s idea of “melancholia” in which the loss of a love object is 
internalized by the ego, leading to a profound and prolonged sense of grief.

The tale concludes with the restoration of order, and each character returns to their daily life, suggesting a kind of 
psychic rebalancing after trauma. Yet, the memory of Kêz Xatûn’s death lingers, leaving a symbolic imprint on all. 
The story thus encapsulates a full cycle of unconscious desire, fulfillment, loss, and mourning, mirroring the structure 
of human psychological development as conceptualized by Freud.

Ultimately, this article reveals that Kêz Xatûn is not just a folkloric narrative but a rich symbolic map of inner hu-
man experience—particularly that of Kurdish women living within strict gender norms. By applying psychoanalytic 
theory to the tale, the article sheds light on the ways in which folklore encodes societal anxieties, repressed desires, 
and internal psychological conflicts. The analysis also demonstrates the utility of Freudian concepts in interpreting 
non-Western narrative traditions, highlighting how universal psychological processes can manifest within culturally 
specific symbols and storytelling.	


